
No 224, Millesimo trecentesimo XXXIII, die penultimo Septembri.

Intellectis litteris missis de Creta super incoata rebellione in insula, et exa-
minatis et consideratis hijs que ad presens uidentur necessaria et fieri possunt
utiliter per istud dominium, super inde consulunt concorditer sapientes.

QOuod cum omni sollicitudine paretur et mittatur una galea in Cretam, cum
qua mittatur arme et alia per cedulam Duche et sui consilij requisitam et ma-
gistros requisitos. Et rescribatur duche et suis consiliarijs supradictis recomen-
dando eorum discretionem et solicitudinem 1n agendis, qualiter de nouis huiusmodi
turbationem debitam, recepimus, considerantes potissime cum quanta benignitate,
et fauore, illos et reliquos nobis subditos procuramus. Sed confidimus in Deo, qui
non sunt maliuolos inuere super terram, et in prouisione ipsorum duche et con-
siliariorum, quod sic per ipsos a modo est prouisum, uel prouidebitur, et fiet in breui,
quod cessauit uel cessabit rebellio supradicta, et status insule debite, et pacifice
reformiatur, ad Dei laudem et honorem nostri dominij et exterminium et deso-
lationem resistentium susipiet incrementum. Et ideo ut hoc comodius fier1 possit,
sibi plenam libertatem concedimus retinendi depositum quid nobis mittere tenen-
tur, et accipiendi pecuniam mutuo supra nostrum commune propter cetera nego-
tia supradicta, sicut et quantum uiderint expedire; et propterea sibi mittantur
opportune scriptures. Damus quoque eis similiter facultatem secundum requisitio-
nem eorum quod non obstante puncto aliquo commissionum eorum possint cum
suo consilio de inde quid uidebitur sibi eligere. Et propterea facere super facto
rebellium et bonorum suorum, et in parcendi et affrancando et aliter omne et
quiquid eis et dicto consilio pro honore nostro et reintegratione et augmento
status insule necessarium et utile apparebit.

Et quamuis expediens non credamus fide, et prouidentia feudatis eorum
quos non ambigimus omnem utilem informationem et prouisionem habere in

factis, et protinus habituros. Nichilhominus eos ortamur, quod circa sedationem
et reformationem prouisorum cum honore nostro et bono statu insule, et tutela
nostrorum fidelium, intendant sollicite et prudentes prout nulatenus dubitamus.

Super facto uero equorum requisitorum per ipsos, respondeatur eisdem, quod
sicut 1psi sciunt, non est ad presens tempus habile recuperandi equos hujusmodi,
sed in processu temporis si et sicut foret necessarium ad id et ad alia omnia in-
tendere et uigilare disponimus, que conseruationem dicte insule nostrorumque
fidelium de inde, quos habemus preceteris cariores respiciant et augmentur.

Rescribatur etiam rectori Canee, ut uidebitur suam fidelitatem comendando
et ortando prout uidebitur conuenire.

Preterea scribatur illis filijs domini Alexij, qui de suo bono gestu et fideli
commendando eosdem et eos ad fidei nostre, perseuerantiam et constantiam for-
cior animando et nostram gratiam sibi uberius promittendo, cum uerbis que ad

hec conueniencia apparebunt. Et similiter scribatur alijs de inde, si et sicut uti-
lius apparebit.

Fo 300 Ceterum propter aliqua uerba scripta per rectorem Canee quod sue intentio-

nis erat cambire filium illius Varde, que tenet pro nostris, quos tenet ille Varda,
scribatur ipsis duche et consiliarijs et dicto rectori quod non est nostre intentio-
nis, nec uoluntatis quod ille perseuerante in rebellione cambium huius modi fiat.

Quod armetur ista galea quam solicite fieri potest, hic uel Sibinici et Tra-
gurij, ut uidebitur et melius fieri poterit. Et mittatur secundum consilium sa-
pientium et prouisiones ultrascripte.

Quod elongetur terminus istis sapientibus Crete ad huc per duos menses,
cum conditione cum qua fuerunt electi.

